
Tað var ein áhugaverdur spurning­
ur, sum Kristina Háfoss, løgtings­
kvinna fyri Tjóðveldi, setti Jørgeni 
Niclasen í Løgtinginum mikudag­
in. Hon vildi hava hann at greiða 
frá, hvussu tað skal skiljast, tá tað 
stendur í samgonguskjalinum, at 
15 prosent av vøkstrinum í vanligu 
inntøkum landskassans – tað er 
skattur og avgjøld – skal mótrokn­
ast vøkstrinum, sum stendst av 
blokkstuðulshækkingini.

Greitt er, at blokkstuðulin hækk­
ar 8,6 milliónir krónur ella 1,4 pro­
sent. Seinastu inntøkumetingarnar 
hjá landsstýrinum vísa, at vøkst­
urin í »vanligu inntøkum lands­
kassans« verða beint oman fyri 
100 milliónir krónur. Hetta er altso 

metingin hjá Fíggjarmálaráðnum 
hjá Jørgen Niclasen. 15 prosent av 
hesum verður so góðar 15 milliónir. 
Og skulu hesar 15 milliónir trekkj­
ast frá teimum 8,4, so verður ikki 
eitt oyra eftir.

Vit hava sett Jørgeni Niclasen 
hendan spurningin fleiri ferðir. 
Men hann rennur undan og vil ikki 
svara. Tað gjørdi hann heldur ikki í 
løgtinginum mikudagin. Hann mól 
bara rundan um og fór at møsna 
um gamlar kommunistar. Tá býður 
ikki bøtur.

Hóast tað tykist óklókt av 
einum fíggjarmálaráðharra at 
føra seg soleiðis fram, so ger hann 
tað við beráddum huga: Hann veit 
væl, at sambært samgonguskjali­

num, so veksur blokkstuðulin ikki 
eina krónu hetta valskeiðið. Hann 
veit væl, at dreymar løgmans um 
»dagsvirði« av blokkinum er tann 
reina tokutala – tað verður ong­
antíð til veruleika. Problemið er, 
at støðan er akkurát soleiðis, sum 
Fólkaflokkurin hevur ætlað. Og 
tað er eitt problem, tí tað skaðar 
Sambandsflokkin. Tí ræður um at 
finna onkra eftirrationalisering, 
sum skal kunna tulkast soleiðis, at 
mótrokningin bara skuldi verða av 
»dagsvirðinum«, sum ikki er til, og 
tí verður einki mótroknað.

Hjá Fólkaflokkinum hevur alt 
gingið, sum prestur hevur præd­
ikað, og tað er nú eitt problem fyri 
flokkin. Hann hevur vunnið ov 

nógvar sigrar, meðan Sambands­
flokkurin situr við ongum.

Sambandsflokkurin kann gera 
sær dælt av málinum um gegn­
ið hjá Jákupi Mikkelsen. Men tað 

fer neyvan at halda leingi. Har má 
Fólkaflokkurin koma við eini loysn, 
tí valla letur flokkurin eitt stríð um 
persónar verða orsøk til, at Fólka­
flokkurin skal missa alt tað vald, 
hann nú hevur fingið.

Ein táta, sum Fólkaflokkurin 
helst fer at bjóða Sambandsflokki­
num, er hesar 8,4 milliónirnar – sum 
so ikki verða mótroknaðar, bara 
fyri at gleða løgmann. Helst klárar 
Fólkaflokkurin at vika seg 1,4 pro­
sent frá loysingini fyri at varðveita 
valdið í Føroyum hetta valskeiðið.

Jørgen vil ikki siga, at 
blokkurin ikki hækkar kortini

Pedagogfelagið hevur verið 
í verkfalli í eina góða viku, 
og í hesum tíðarskeiði hava 
allir frítíðarskúlar verið 
stongdir. Hetta er til stó­
ran ampa fyri bæði børn 
og foreldur. Nógvar krea­
tivar loysnir vera royndar, 
avspáking, flex-tíð, foreld­
ur, sum skiftast at heinta 
børn hjá hvørjum øðrum, 
og arbeiðspláss, sum 
loyva børnum við í hesi 
undantaksstøðu. Hetta 
eru alt neyðloysnir, sum 
ikki kunnu halda fram. 
Sum skilst hevur lítið sam­
band verið millum partarnar 
og lítið tykist røkjast fyri, at 
samráðingarnar eru ávegis 
at vera tiknar uppaftur 

av álvara. Hetta meta 
vit er púra óforsvarligt. 
Sum foreldraráðsumboð 
fyri niðanfyrinevndu frí­
tíðarskúlar í Tórshavnar 
Kommunu, heita vit á allar 
sáttmálapartarnar um sum 
skjótast at hittast við sam­
ráðingarborðið aftur og 
finna eina loysn á trætuni. 

Vegna Foreldraráðini fyri  
Dagstovnin við Botnánna  
Frítíðarskúlan á Argjahamri  
Frítíðarskúlan í Badmintonhøllini  
Frítíðarskúlan í Hornabø 
Verkgarðin Spíran  
Frítíðarskúlan Smílibýlið  
Dr. Ingridar Barnagarð 
Frítíðarstovuna hjá KFUM  
Frítíðarskúlan við Løgmannabreyt  
Miðstovnin í Gundadali  
Barna og ungdómshúsið Látrið

Takið samráðing­
arnar uppaftur!

8,6 mió fyri valdið í Føroyum

Aksla 
ábyrgd ella 
renna undan 
avtalum
Høgni Hoydal
kjak á síðu 18

Fyri­
reiking á 
dagstovni
Jóanna á Rógvi
kjak á síðu 17

Randi Jacobsen

Allan Skaalum og Niels 

Winth er Poul sen komu væl 

frá upp gávuni sum sem­

ings  menn millum Fíggjar­

mála ráðið og Kommunala 

Ar beiðsgevarafelag øðru­

megin og Maskin meist ara­

felagið hinumegin.

Semingin byrjaði ein 

fríggja dag klokkan 16, og 

longu leygarkvøldið skriv­

aðu part arnir undir.

Men sjálvt ein skjót 

semja kostar.

Semingsmenn brúka 

nak að av tí at seta seg inn í 

viðurskiftini, og tað gjørdu 

hesir báðir eisini.

Tímatalið hjá sem ings­

monnunum kom tí sam an­

lagt upp á 148 tímar.

Sambært rokningini varð 

avtalað frammanundan, at 

tímaløn teirra skuldi vera 

1300 krónur.

Rokningin frá semings­

monnunum Allan Skaalum, 

stjóra í Rúsdrekkasølu 

Land  sins og advokatinum 

Niels Winther Poulsen 

bleiv harvið 192.000 krón­

ur og býta í helvt mill um 

partarnar. Maskin meist­

ara felagið skal gjalda 

96.200 krónur, og Fíggjar­

mála  ráðið og Kommunala 

Arbeiðs gevarafelagið skulu 

til  samans gjalda 96.200 

krón ur.

Aðrir krevja meira

1300 krónur er høg tímaløn, 

men semingsmenn hava 

onk  untíð skrivað størri 

rokn  ingar.

Fyri góðum ári síðan, 

tá ið semingsmenninir 

Terji Sigurðsson og Hákun 

Stein grímsson, skrivaðu 

sína rokn ing fyri seming á 

arbeiðs marknaðinum, tóku 

teir meira rívan til. Teir 

kravdu 1500 krónur um 

tíman hvør.

Snorri Fjalsbak, leið ari á 

lønardeildini í Fíggjar mála­

ráðnum, mundi svímað, tá ið 

hann fekk ta rokningina, tí 

frammanundan høvdu sem­

ingsmenn tikið 1000 krónur 

fyri tíman. Men einki var at 

gera, tí semings menn inir 

ásettu sjálv ir tíma løn ina.

Hesa ferð varð 

tíma lønin ásett 

framm an­

undan.

192.000 krónur fyri semju

Randi Jacobsen

Almennu Føroyar senda 

hvørt ár 20 føroyingar til 

Danmarkar at fáa skurð­

viðgerð fyri ovurfiti.

Men tað verður skjótt 

søga.
­ Vit arbeiða við at taka 

tær viðgerðirnar heim á 

sama hátt, sum vit hava tikið 

aðrar viðgerðir heim, sigur  

Tumm as í Garði, varastjóri á 

Lands sjúkrahúsinum.

Higartil hevur Lands­

sjúkra húsið sent ovurfeit 

fólk á privatsjúkrahúsið 

Ham let í Danmark, men tað 

sam starvið endar nú. 

Tað verða læknar úr 

Århus, sum koma til Før­

oya at læra læknar á Lands­

sjúkrahúsinum upp til at 

gera hesar viðgerðir, sum á 

lækna máli eita Gastric By­

pass.
Viðgerðirnar eru kikara­

skurðviðgerðir, og á Lands­

sjúkahúsinum eru nakrir 

læknar, sum hava førleika í 

skurðviðgerðum við kikara. 

Teir skulu bara hava nakað 

av upplæring í júst hesum 

slagnum av skurðviðgerðum, 

áðrenn teir kunnu taka yvir.

Tummas í Garði heldur, 

at tað er nógv at vinna 

bæði fyri Landsjúkrahúsið, 

sjúklingar og landið við at 

taka hesar skurðviðgerðirnar 

heim. Hvør skurðviðgerð kos­

tar millum 60.000 og 70.000 

krónur umframt ferða­

útreiðslur.

Nógv at spara

Við at taka skurðviðgerðirnar 

heim fara pengarnir til Lands­

sjúkrahúsið og ikki av land­

inum, pengarnir vera verandi 

í landinum og skattaðir her, 

og ferðaútreiðslurnar verða 

spardar.
Sjúklingurin sleppur frá 

at fara av landinum.

­ Fólk skulu kenna seg 

trygg, tí vit taka ongar við­

gerðir heim, fyrr enn fakliga 

góðskan er i lagi, sigur 

Tummas í Garði.

Hann veit ikki neyva talið 

fyri, hvussu nógv fólk bíða 

eftir at fáa skurðåviðgerð 

fyri ovurfiti. Fleiri teirra, 

sum hava staðið á bíðilista, 

hava valt at fara av sínum 

eintingum av landinum og 

goldið sjálv fyri viðgerð og 

ferð.
Tummas í Garði metir, at 

60 fólk bíða.

Sami bíðilisti

Tá ið hesar skurðviðgerðir 

eru tiknar heim, skulu tey á 

bíðilistanum ikki vænta at 

sleppa skjótari framat. Tey 

kunnu heldur ikki vænta, 

at privatar viðgerðir fara 

at verða gjørdar á Lands­

sjúkrahúsinum.

­ Tað er ikki siðvenja hjá 

okkum, og tað er eisini ein 

politiskur spurningur. Eingin 

fer at kunna keypa seg fram 

um onnur, sigur Tummas í 

Garði.
Hann er greiður yvir, 

at øll neyvan eru fegin um 

at skula skurðviðgerast á 

Landssjúkrahúsinum heldur 

enn á einum donskum sjúkra­

húsi.
­ Nógvar føroyingar hava 

ta turkarúgv, at bara tey 

sleppa til Danmarkar, fáa 

tey bestu viðgerðina. Tað eru 

kanska mest tey yngru. Men 

tey eldru eru sum oftas egin 

um at sleppa frá at ferðast 

til eitt land, har tosað verður 

eitt annað mál, og umhvørvið 

er fremmant, sigur Tummas 

í Garði.
Landssjúkrahúsið hevur 

tikið fleiri aðrar viðgerðir 

heim seinastu árini, fyri einar 

fimm milliónir krónur. Tað er 

eisini farið at síggjast aftur 

í talinum av sjúklingum, 

sumverða sendir av landinum 

at fáa serviðgerð.

Ovurfeit skulu 

viðgerast í Føroyum
Seinni í ár fer at bera til at fáa skurðviðgerð fyri ovurfiti á Landssjúkrahúsinum

Næstan 100.000 krónur kostaði tað Fíggjarmálaráðnum og Kommunala Arbeiðsgevarafelag at fáa 

semingsmenn at loysa trætuna við Maskinmeistarafelagið, sum hevur fingið líka stóra rokning

Leivur Hansen  Nú má Ogn­
arfelag Tryggingartakanna 
(Tryggingarfelagið Føroyar) 

for hundan taka 
seg saman og 
senda limunum 
atkvøðuseðil, tá 

val er á skránni, 
so tað í fram­

tíðini slepst 
undan hjá 
nýgg jum 

valevnum og/ella stuðlum 
teirra at skula noyðast at 
heita á okkum onnur um 
at senda teimum navn, 
føðingardag og bústað, so 
tey kunnu senda okkum at­
kvøðuseðil. Hetta er snøgt 
sagt bæði láturligt og grát­
uligt. Ófatuligt, at meiriluti 
skal vera í Ognarfelagnum 
fyri eini slíkari skipan anno 
2012. Púra burturvið!

At tað er gott lív at verða 
semingsmaður sóu vit í Sosi­
alinum mikudagin. Semings­
menninir Allan Skaalum og 
Niels Winther Poulsen fingu 
192.000 krónur fyri stríðið 
teir høvdu av at fáa semju 
við maskinmeistararnar. Teir 
høvdu jú »stríðst« í 148 tímar, 
so hví ikki tað?

Arbeiðsgevarin er góður. 
Maskinmeistarafelagið og 
Fíggjarmálaráðið.

Ein av fyrstu døgunum 
kemur so rokningin frá Pet­
uri Zachariassen og Peturi 
Joensen, sum mekla millum 
Pedagogfelagið og hini í sam­

takinum og Fíggjarmálaráðið 
og Kommunusamskipanina. 
Hvussu stór hendan rokn­
ingin verður, vita vit ikki 
enn. Men seinast, hesi feløg 
samráddust, fingu semings­
menninir, Terji Sigurðsson 
og Hákun Steingrímsson 
440.000 krónur.

Tímalønin er 1.500 krónur. 
Tað svarar til, at semings­
menn royna semju í einar 12-
15 tímar fyri at fáa eina miðal 
mánaðarløn hjá einum peda­
goghjálparfólki.

Arbeiðsgevarin hjá sem­
ingsmonnunum eru fakfel­
øgini í Fakfelagssamstarvi­

num og Fíggjarmálaráðið og 
Kommunala Arbeiðsgevara­
felagið.

Meðan Maud Wang Han­
sen gevur Heðin i Mortensen 
av grovfíluni, tí at hann er 
farin til Danmarkar í fínt 
selskap, so rindar hon feg­
in tveimum monnum 1.500 
krónur um tíman fyri at 
»gloyma krúlluna« hjá Ped­
agogum.

Hvussu ber tað til, at fak­
felagsfólk glaðbeint gjalda 
slíkum fólkum fimtan faldaða 
tímaløn hjá sær sjálvum? Er 
tað ikki tekin um vantandi 
sjálvrespekt?

Feitar fakfelagslønir


